
Агенцијата за заштита на правото на слободен пристап до информациите од јавен карактер согласно член 124  став 2 и член 109 став 4 и 5 од Законот за општата управна постапка („Службен весник на Република Македонија“ бр. 124/2015), а врз основа на член 27 и член 34 став (1) од Законот за слободен пристап до информации од јавен карактер („Службен весник на Република Северна Македонија“ бр. 101/2019) и Упатството за спроведување на Законот за слободен пристап до информации од јавен карактер („Службен весник на Република Северна  Македонија“ бр. 60/20), постапувајќи по Жалбата изјавена од З. Р. од Прилеп, поднесена против Решението на Општина Прилеп, по предметот Барање за пристап до информации од јавен карактер, на 20.04.2026 година, го донесе следното 

Р Е Ш Е Н И Е 

1. Жалбата изјавена од З. Р. од Прилеп, поднесена против Решението на Општина Прилеп бр.34-79/4 од 19.12.2025 година, заведена во Агенцијата со бр.08-627 на 23.12.2025 година, по предметот Барање за пристап до информации од јавен карактер, СЕ ОДБИВА како неоснована.
1. Решението на Имателот на информации бр.34-79/4 од 19.12.2025 година СЕ ПОТВРДУВА. 

О Б Р А З Л О Ж Е Н И Е 


[bookmark: _Hlk192153511]З. Р. од Прилеп, на 15.12.2025 година поднел Барање за пристап до информации од јавен карактер до Општина Прилеп, со кое побарал по е- маил да му се достави следната информација:
	„Ве молам да ми доставите информација дали за катастарска парцела КП 14900/1, КО Прилеп постои било каков акт (одобрение за градење, урбанистички проект, решение за легализација или друг спроведбен акт) кој ги опфаќа скалите поставени на наведената парцела“.
Постапувајќи по наведеното Барање, Општина Прилеп донела Решение бр. 34-79/4 од 19.12.2025 година, со кое Барањето на Барателот го уважува. Во Решението е наведено: „Секторот за урбанизам, комунални работи и заштита на животната средина, Ви ја доставуваме следната информација: - Надворешни скали за пристап до влез во станбена куќа до кота на приземје која е маx. до 1,19м од котата на терен, е дозволено пречекорување на градежната линија кое не се утврдува со посебни плански одредби во секој урбанистички план поединечно.“
Незадоволен од добиеното Решение од Имателот на информации, Барателот на информации преку Имателот на информации – Општина Прилеп достави Жалба до Агенцијата, заведена во архивата со бр.08-627 на 23.12.2025 година. Во Жалбата е наведено: „Со доставениот одговор не е одговорено на суштинското прашање, бидејќи: не е наведен ниту еден конкретен акт (број, датум, орган); не е кажано дали постои или не постои одобрение/решение; дадено е општо толкување на закон, а не информација; не е доставен ниту еден документ што ги легализира скалите ...“.
Агенцијата со електронски допис бр. 08-627 од 24.12.2025 година ја препрати Жалбата до Имателот на информации и побара во рок од 7 дена да се произнесе по истата и до Агенцијта да ги достави сите списи во врска со предметот.
[bookmark: _GoBack]Имателот на информации преку електронски пат на 30.12.2025 година до Агенцијата достави Одговор на жалба бр.34-79/10 од 26.12.2025 година. Во Одговорот е наведено: „Од Секторот за урбанизам, комунални работи и заштита на животната средина пристигна Произнесување по жалба со број 10-2959/2 од 25.12.2025 заведено под број 34-79/6 од 25.12.2025 година во кој стои: „Почитувани, одговорот кој беше даден на ден 19.12.2025 год. во Решение бр,34-79/4, цитирам: „Надворешни скали за пристап до влез во станбена куќа до кога на приземје која е маx. до 1,19м од котата на терен, е дозволено пречекорување на градежната линија кое не се уредува со посебни плански одредби во секој урбанизстички план поединечно“, е во смисло на тоа дека скалите се составен дел на издадено одобрение за градење за објектот на КП бр.14900/1, КО Прилеп. Ве известуваме дека објектот датира од период 1070-1075 година. Општина Прилеп не располага со одобренија за градење од тој период, од причина што архивскиот материјал е примопредаен во државен архив. ...Општина Прилеп нема издадено акт за легализација кој ги опфаќа скалите на КП 14900/1, КО Прилеп. На ден 26.12.2025 година, службеното лице веднаш по доставување на Одговорот на Барање за произнесување по Жалба ...достави Известување бр.34-79/9 до жалителот З. Р. со кое го запозна со содржината на доставеното произнесување на Секторот ...го извести дека Општина Прилеп не располага со бараната информација и дека Барањето со бр.34-79/1 е препратено до имателите на информацијата (Државен архив на Република Северна Македонија-Одделение Прилеп) на нивно натамошно постапување“. Во прилог го достави дописот „Препраќање на Барање“ бр.34-79/8 од 26.12.2025 година насловен до Државен архив на Република Северна Македонија, со кој согласно член 18 од Законот за слободен пристап до информации од јавен карактер го припепратил до Државниот архив како имател на информации. Со дописот е наведено: „.... бидејќи Општина Прилеп како имател на информации која го прими барањето не располага со бараната информација, видно од содржината на барањето истиот го препраќа до Вас како иматели на информацијата на Ваше понатамошно постапување и е во Ваша надлежност“.
	Имателот на информации до Агенцијата го достави Одговорот на жалба бр.34-79/10 од 26.12.2025 година заедно со сите прилози и по пошта.
Агенцијата за заштита на правото на слободен пристап до информациите од јавен карактер, согласно одредбите од Законот за слободен пристап до информации од јавен карактер, ја разгледа Жалбата изјавена од Барателот на информацијата, истата ја одби како неоснована, Решението на Имателот на информации го потврди, поради следното: 
По разгледувањето на Барањето, Жалбата и Решението на Имателот на информации, Агенцијата констатира дека во конкрениот случај, Имателот на информации по Барањето за пристап до информации од јавен карактер постапил правилно и согласно член 20 од Законот за слободен пристап до информации од јавен карактер, односно по доставената Жалба за признесување од страна на Агенцијата до Имателот на информации, Имателот на информации постапил согласно член 18 од Законот за слободен пристап до информации од јавен карактер и го препратил Барањето на Барателот до Државен архив на Република Северна Македонија. Во прилог го достави дописот со кој го препратил Барањето и Известувањето, со кое го известува Барателот за истото.
Согласно член 18 став 1 од Законот за слободен пристап до информации од јавен карактер, ако имателот на информации што го примил барањето не располага со бараната информација веднаш, а најдоцна во рок од три дека од денот на приемот на барањето, е должен да го препрати барањето до имателот на информации кој според содржината на барањето е имател на информацијата и за тоа да го извести барателот.
Агенцијата му укажува на Барателот на информации дека согласно член 3 став 1 алинеја 2 од Законот за слободен пристап до информации од јавен карактер е утврдено: „информација од јавен карактер е информација во која било форма што ја создал или со која располага имателот на информацијата согласно со неговите надлежности“, што значи дека во конкретниот случај, Имателот на информации не е должен да создава нова информација за да го задоволи Барателот на информации во однос на неговото Барање, имено правилно постапил согласно член 18 од Законот за слободен пристап до информации од јавен карактер.

Согласно погоренаведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.

Ова Решение е конечно во управната постапка и против него нема место за жалба.


ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.


                                                                                                                  Директор,
	                   Петар Гајдов

